КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Коми Республикаса канму киын кутан эмбур подув вылын котыртöм асшöрлуна учреждение лöсьöдысьлысь могъяс да уджмогъяс олöмö пöртан пöрадок йылысь» Коми Республикаса Правительстволöн 2007 во вöльгым тöлысь 28 лунся 278 №-а шуöмö вежсьöмъяс пыртöм йылысь
Коми Республикаса Правительство шуис:

1. Пыртны «Коми Республикаса канму киын кутан эмбур подув вылын котыртöм асшöрлуна учреждение лöсьöдысьлысь могъяс да уджмогъяс олöмö пöртан пöрадок йылысь» Коми Республикаса Правительстволöн 2007 во вöльгым тöлысь 28 лунся 278 №-а шуöмö татшöм вежсьöмъяс:

 Коми Республикаса канму киын кутан эмбур подув вылын котыртöм асшöрлуна учреждение лöсьöдысьлысь удж да уджмогъяс олöмö пöртан пöрадокын, мый вынсьöдöма шуöмöн (содтöд):

1) 1 пунктын:

а) медводдза абзац гижны тадзи:

«Коми Республикаса олöмö пöртысь власьт органъяс олöмö пöртöны Коми Республикаса канму киын кутан эмбур подув вылын котыртöм асшöрлуна учреждение (водзö – учреждениеяс) лöсьöдысьлысь татшöм удж да уджмогъяс:»;

б) 2 подпункт гижны тадзи:
«2) урчитöм ногöн лöсьöдö да вынсьöдö учреждениелы канму задание удж сикас серти, кодъясöс подувпуктасöн шуöма шöр уджöн;»;

в) содтыны татшöм 13-20 подпунктъяс:
«13) урчитöны мероприятие лыддьöг, мый веськöдöма учреждениеяс сöвмöдöм вылö;

14) урчитöны торъя дона вöрзьöдны позяна эмбурлысь сикасъяс да (либö) лыддьöгъяс;

15) вынсьöдöны учреждениелысь промежуточнöй да медбöръя тупкан балансъяс, передаточнöй акт либö юклан баланс Коми Республикаса канму эмбурöн веськöдлан органкöд сёрнитчöмöн;
16) сетöны сöгласие пыртны учреждениеöн «Асшöрлуна учреждениеяс йылысь» федеральнöй оланпасын пасйöм эмбурсö мукöд юридическöй кывкутысьлöн уставнöй (складочнöй) капиталö либö мукöд ногöн сетны тайö эмбурсö мукöд юридическöй кывкутысьлы налöн учредитель либö участник ногöн (Россия Федерацияса войтырлöн культурнöй наследие объектъяс, Россия Федерацияса музей фондö пырысь, Россия Федерацияса архив фондö пырысь, национальнöй библиотечнöй фондö пырысь предметъяс да документъяс кындзи) Коми Республикаса канму эмбурöн веськöдлысь органкöд сöгласуйтöмöн;
17) примитöны «Асшöрлуна учреждениеяс йылысь» Федеральнöй оланпасöн урчитöм дырйи сделка, кодын эм колантор, бурöн шуöм йылысь решение;

18) сетöны сöгласие вöдитчыны вöрзьöдны позьтöм эмбурöн да торъя дона вöрзьöдана эмбурöн, кодöс сетöма учреждениелы либö учреждение ньöбöма Коми Республикаса республиканскöй сьöмкуд тшöт весьтö, кодöс сетöма сiйöс ньöбöм вылö юрнуöдысьлöн вöзйöм серти Коми Республикаса канму эмбурöн веськöдлысь органкöд сöгласуйтöмöн;

19) пыртöны видлавны учреждениеса видзöдан сöветлы Коми Республикаса канму эмбурöн веськöдлан органкöд сёрнитчöмöн оперативнöя веськöдлан инöд серти учреждениелы сетöм эмбур босьтöм йылысь вöзйöмъяс; 

20) мукöд удж да уджмогъяс, кодъясöс урчитöма «Асшöрлуна учреждениеяс йылысь» Федеральнöй оланпасöн.»;

2) 2 пунктсö киритны.

2. Тайö шуöмыс вынсялö сiйöс примитан лунсянь.

Коми Республикаса Юралысь                                                              В.Гайзер
Сыктывкар

2011 вося рака тöлысь 16 лун

